
gong na rapiriy

cel kutux ka gong nanahi’ rik, matasi’ ci pascex taxan kora’ ka use’ lu
ragex ki! gunluw ci papak na nabkis maskakiy nanu’ ki ga, maha hari’
cunka’ rex paskakayan. tu’uy ni ga tuhya’ ci ma’airi’ lu tin_git
gumorow use’. siingkux matox na ci’uli’ alang! maban yaba’ la ucyux
cubay paki’ use’ gong ki. as taxi na rori’ kora’ ka balulung lu ucyux.
pasigalun ka urati’ ga, payux ka kakagang maki’ ki’. yaka suntuhya’ ci
alang, payux la a’asinuw ni, hanhamut na kukuya’ lu pulaka’. kani ka kisli’
kelan na rapiriy ka yonani.

sasan marbuna’, pascex ka wagi’ laga, pasaring mulaka’ ka rapiriy la.
gunluw syaw na use’ gong mulaka’. matox ci rapak ga mahnguw hunyak ci
aringu’ na rapak hang. masinpayux la iro’ naka rapiriy. ini’ pintana’ ka ralu’
naha’ uri. kelan ka sun rapiriy abaw kahuni’, yaka mintana’ ci abaw na
kahuni’ ka alihur ni’. abas maskitu’ halan maginbiniy.

maki’ cika sisyaw na gong, sikehur c1 ututux lalabu’ na baling
ka rapiriy. ci’enan ci babus sinli’ ututux rex, siruruw ci rapiriy moh tuspa’.
ana ini’ tatalang pare’ Ci rapiriy, as taxi nel nak mulaka’ baling tuspa’ kora’
la. sitatama kunrak na aba’. ya as rong tuhya’ la sinkanaxan

naka babus. kani ka sun inlurang na rapiriy. yonani sitautux musa’ matox ka

baling pinsan ci babus ga, paspun baling ki ka lanlamu’ na rapiriy. umabas
payux la iro’ naka rapiriy laha cika hungu’ amutux wa! ramas carung taxan!
utux rex maki’ ki ga, abas payux la inagal. ho’ ga, as ka sahyawan in1’
huri’iy ka alihur ni. masgali’ ka alihur na rapiriy laga, mahyuw binarun la.
hunco’ ka mama’ kunrak ci rapiriy ka ci’uli’ rali’? kaca tikiy ka siawah na
pila’ naha. halan maginbiniy sobay ka rapiriy, maha’ su’ maha, hicolun
maginbiniy ka rapiriy hiya’? ini’ ba’iy mani’ uri? ruma’ ci’uli’ ga, ini’ kuba’
ci hahicolun ka rapiriy hani lu kumaral maha “ pira’ utux toting? ” mung ka
ci’uli’ purapiriy ga papalak mase’. rapiriy ga, atapan naha ci alihur,
sipatakapah naha patas, sable’an ci ramas taxan na morow, ragex, use’ gong,
tagli’, rapak lu lanlamu’ na patas nel ta’ taxan. yona sasing kinramasan
taxan! moka arat hari intaxan na rapiriy hiya’ ga maskitu’ binarun. kaca ka

paki’ hari’ cika lahlahur. bali’un sungku’ angungu’ ci hahakun na mama’.

